
Vidyakshara Stotram

வித்³யாக்ஷரஸ்தோத்ரம்

ௐகாரோத்பந்நஶுக்லாப⁴ம் மத்⁴யஸிம்ஹாஸநஸ்தி²தம் ।
போ³த்⁴யம் த்ரிமுத்³ரயா யுக்தம் வைரோசநமுநிம் நும:॥ 1॥
ஹூங்காரோத்பந்நநீலாப⁴ம் பூர்வே க³ஜாஸநஸ்தி²தம் ।
பூ⁴ஸ்பர்ஶமுத்³ரயா யுக்தமக்ஷோப்⁴யம் ஶ்ரீக⁴ந நும:॥ 2॥
த்ராங்காரோத்பந்நஹேமாப⁴ம் த³க்ஷிணேऽஶ்வமாரூட⁴ம் ।
வரத³முத்³ரயா யுக்தம் நமாமி ரத்நஸம்ப⁴வம் ॥ 3॥
ஜி²ங்காரோத்பந்நரக்தாப⁴ம் பஶ்சிமே மயூராஸநம் ।
த்⁴யாநமூர்தித⁴ரம் நாத²மமிதாப⁴முநிம் நும:॥ 4॥
க²ங்காரோத்பந்நஶ்யாமாப⁴முத்தரே க³ருடா³ஸநம் ।
அப⁴யமுத்³ரஸம்ப³த்³த⁴மமோக⁴ஸித்³தி⁴ம் நமாம்யஹம் ॥ 5॥
ரோசநா மாமகீ சைவ பாண்ட³ரா தாரணீ ததா² ।
ப்³ரஹ்மாதி³கோணஸம்ஸ்தா²ஶ்ச சதுர்தே³வ்யோ நமோ நம:॥ 6॥
நிரஞ்ஜநம் நிராகாரம் ப்ரத்யேகஜ்யோதிரூபிணம் ।
சைத்யமத்⁴யஸ்தி²தம் தே³வம் வஜ்ரஸத்த்வம் நமோ வயம் ॥ 7॥
இதி ஶ்ரீ பு³த்³த⁴ப⁴ட்டாரகஸ்ய வித்³யாக்ஷரஸ்தோத்ரம் ஸம்பூர்ணம் ॥

